Nafarroako Parlamentuko Mahaiak, 2016ko otsailaren 15ean egindako bilkuran, Eledunen Batzarrari entzun ondoren, erabaki hau hartu zuen, besteak beste:

1. Izapidetzeko onartzea Juan Luis Sánchez de Muniáin Lacasia jaunak aurkeztutako galdera, Lehendakariaren aurkako ustezko mehatxu eta irain delitu batengatik Nafarroako Gobernuak Jaime del Burgoren aurka aurkeztutako kereilari buruzkoa.

2. Nafarroako Parlamentuko Aldizkari Ofizialean argitara dadin agintzea.

3. Nafarroako Gobernuari igortzea, Legebiltzarreko Erregelamenduko 194. artikuluak agindutakoari jarraikiz, idatzizko erantzuna bidal dezan.

Iruñean, 2016ko otsailaren 15ean

Lehendakaria: Ainhoa Aznárez Igarza

GALDERAREN TESTUA

Unión del Pueblo Navarro parlamentu-taldeari atxikitako Juan Luis Sánchez de Muniáin foru parlamentariak, Legebiltzarreko Erregelamenduak ematen dizkion ahalmenez baliatuz, honako galdera hau aurkezten du, Nafarroako Gobernuak idatziz erantzun dezan: 

2015eko urriaren 28an, Nafarroako Gobernuak prentsa-ohar ofizial baten bidez iragarri zuen Jaime del Burgoren aurkako kereila bat jarriko zuela, lehendakariaren aurkako ustezko mehatxu- eta irain-delitu batengatik.

Orain dela gutxi zenbait komunikabideren bidez jakin dugu kereila hori artxibatu egin dela, Nafarroako Gobernuak salatutako egitateetan deliturik ez dagoela iritzita.

Halere, ez dugu argitaratuta ikusi Nafarroako Gobernuaren inolako oharrik, artxiboa agintzen duen erabaki judizialaz informatzeko.

Egitateak eta kereilaren oinarriak nahiz horren ibilbide judiziala gorabehera, 

– Zein egunetan jakinarazi zen kereilaren artxiboa? 

– Nafarroako Gobernuaren prentsa-zerbitzuak prentsa-oharrik egin al zuen kereila artxibatu zela informatzeko? 

– Prentsa-oharrik egin ez bazuen, Gobernuak zergatik ez zuen erabaki juridiko horri buruz informatu eta bai, aldiz, kereila aurkeztu izanari buruz? 

Iruñean, 2016ko otsailaren 5ean

Foru parlamentaria: Juan Luis Sánchez de Muniáin Lacasia

